
Bitaý horjun BITAÝ HORJUN

Iki dogan ýogalypdyr bir günde,
Ýene bälçiräpdir degişgen pelek.
Ýazylmadyk kanun ýazylandan zor,
Ölüm — bir tüweleý, jan — bir kebelek.
Müň bir sypat lybasy bar ajalyň,
Bu gezegem dürli donly gelipdir.
Biri aç ölüpdir iki doganyň,
Beýlekisi aşa düşüp ölüpdir.

Bir gözi boş bolsa, bir gözi doly,
Horjun agman durup bilmez taýlaşyp.
Ikijegem diri gezip ýörmeli,
Iki dogan iýen bolsa paýlaşyp.

